
Azərbaycan Respublikası Nazirlər Kabinetinin 2007-ci il 28 
avqust tarixli 136 nömrəli qərarı ilə təsdiq edilmiş “İnzibati orqan-
ların Təsnifatı”nda dəyişiklik edilməsi haqqında

“Dövlət qulluğu haqqında” Azərbaycan Respublikasının Qanu-
nunda dəyişiklik edilməsi barədə” Azərbaycan Respublikasının 2016-cı 
il 30 sentyabr tarixli 329-VQD nömrəli Qanununun tətbiqi haqqında” 
Azərbaycan Respublikası Prezidentinin 2016-cı il 14 noyabr tarixli 1105 
nömrəli Fərmanının 1.2-ci bəndinin icrasını təmin etmək məqsədi ilə 
Azərbaycan Respublikasının Nazirlər Kabineti QƏRARA  ALIR:

Azərbaycan Respublikası Nazirlər Kabinetinin 2007-ci il 28 avqust 
tarixli 136 nömrəli qərarı (Azərbaycan Respublikasının Qanunvericilik 
Toplusu, 2007, № 8, maddə 861, № 9, maddə 923, № 10, maddə 1021, 
№ 12, maddə 1331; 2009, № 1, maddələr 22, 32, № 2, maddə 150, № 
4, maddələr 282, 293, № 8, maddələr 674, 675, 680, № 10, maddələr 
846, 852, 856; 2010, № 2, maddələr 146, 161, № 11, maddə 1040; 2011, 
№ 1, maddə 54, № 5, maddə 447, № 9, maddə 855; 2012, № 5, maddə 
475, № 8, maddə 817, № 10, maddə 1028, № 11, maddə 1204, № 12, 
maddələr 1363, 1388; 2013, № 1, maddə 73, № 8, maddələr 1015, 

1038, № 10, maddə 1219; 2014, № 1, maddə 69, № 3, maddə 312, № 
6, maddə 736, № 7, maddə 918, № 10, maddə 1308; 2015, № 2, maddə 
227, № 5, maddə 612, № 6, maddə 799, № 11, maddə 1413; 2016, № 
2 (II kitab), maddə 381, № 4, maddələr 781, 831, № 5, maddə 955, № 
7, maddə 1342, № 8, maddələr 1439, 1450, № 9, maddələr 1583, 1585, 
1588, № 11, maddə 1976; Azərbaycan Respublikası Nazirlər Kabine-
tinin 2016-cı il 26 dekabr tarixli 525 nömrəli qərarı) ilə təsdiq edilmiş 
“İnzibati orqanların Təsnifatı”nın III bölməsinə aşağıdakı məzmunda 
1-1-ci hissə əlavə edilsin:

1-1. Yerli icra hakimiyyəti başçılarının yanında olan:
1-1.1. Sumqayıt Avtomobil Nəqliyyatı ilə Sərnişindaşıma 

İdarəsi
1-1.2. Gəncə Avtomobil Nəqliyyatı ilə Sərnişindaşıma İdarəsi

 
Artur RASİ-ZADƏ 

Azərbaycan Respublikasının Baş naziri

Bakıda İran İslam İnqilabının 38-ci ildönümü qeyd edilib

 � Fevralın 9-da İranın Azərbaycandakı səfirliyi 
ölkəsinin milli bayramı – İslam İnqilabının 38-ci 
ildönümü münasibətilə rəsmi qəbul təşkil edib.

Əvvəlcə Azərbaycanın 
və İranın dövlət himnləri 
səsləndirilib.

Səfir Cavad Cahangirzadə 
İranın inqilabdan ötən 38 ildə 
keçdiyi inkişaf yolundan da-
nışıb, bu illər ərzində müxtəlif 
sahələrdə böyük uğurlar 
əldə edildiyini vurğulayıb. O 
deyib ki, İran və Azərbaycan 
arasındakı konstruktiv 

əməkdaşlıq strateji əhəmiyyət 
daşıyır. Mövcud əlaqələrin 
daha da genişləndirilməsi 
ölkələrimizin qarşıya qoy-
duğu əsas məqsədlərdəndir. 
Son zamanlar iki ölkə arasın-
da həyata keçirilən yüksək 
səviyyəli qarşılıqlı səfərlər, 
görüşlər əlaqələrimizin daha da 
genişlənməsinə təkan verib. 

İqtisadiyyat naziri Şahin 

Mustafayev əlamətdar gün 
münasibətilə İran xalqını 
Azərbaycan hökuməti adından 
təbrik edib. Azərbaycan-İran 
əlaqələrinin möhkəmləndiyini 
diqqətə çatdıran nazir 
ölkələrimiz arasında qədim 
tarixi köklərə əsaslanan dostluq 
münasibətlərinin olduğunu 
söyləyib. Nazir Ş.Mustafayev 
iki ölkə prezidentlərinin 
qarşılıqlı səfərlərinin bu 
münasibətlərin inkişafına 
böyük təkan verdiyini deyib. O, 
energetika, nəqliyyat və digər 

sahələrdə əlaqələrin inkişaf 
etdirilməsinin region üçün 
böyük əhəmiyyət kəsb etdiyini 
vurğulayıb. Nazir deyib ki, 
Azərbaycan ilə İran arasında 
yüksək səviyyəli əməkdaşlıq re-
gionda sülhün və təhlükəsizliyin 
təmin edilməsinə böyük töhfə 
verir. 

Tədbirdə rəsmi şəxslər, 
Milli Məclisin deputatları, 
xarici ölkələrin Azərbaycandakı 
səfirləri və ictimaiyyət 
nümayəndələri iştirak ediblər.

AZƏRTAC

Ziyafət ƏSGƏROV: Aleksandr Lapşinin Azərbaycana 
ekstradisiyası beynəlxalq hüquqa əsaslanır

 � Bir neçə dövlətin vətəndaşlığını daşıyan Aleksandr Lapşin 
Azərbaycanın qanunlarını pozaraq işğal altında olan ərazilərə səfər 
edib, qanunsuz rejimin beynəlxalq səviyyədə təbliğini aparmağa çalışıb, 
Azərbaycanın beynəlxalq səviyyədə tanınmış ərazi bütövlüyünə qarşı açıq 
çağırışlar edib.

Bu sözləri Aleksandr Lapşinin 
Azərbaycana ekstradisiyası ilə bağlı 
fikirlərini bölüşən Milli Məclis sədrinin 
birinci müavini, müdafiə, təhlükəsizlik və 
korrupsiya ilə mübarizə komitəsinin sədri 
Ziyafət Əsgərov deyib.

Bildirib ki, A.Lapşin Azərbaycan 
Cinayət Məcəlləsinin iki maddəsi ilə 
ittiham olunur. Yəni, Baş Prokurorluğun 
ağır cinayətlərə dair işlər üzrə İstintaq 
İdarəsində Azərbaycan Respublikası 
Cinayət Məcəlləsinin 281.2-ci (dövlət 
əleyhinə yönələn açıq çağırışlar) və 318.2-
ci (Azərbaycan Respublikasının dövlət 
sərhədini qanunsuz olaraq keçmə) maddələri 
ilə cinayət işi başlanıb. Bu məsələni 
siyasiləşdirməyə ehtiyac yoxdur. Söhbət 
tam hüquqi müstəvidə ikitərkibli cinayət 
törətmiş bir şəxsin cinayət məsuliyyətinə 
cəlb olunmasından gedir. “Birincisi, Avropa 
Şurasının “Ekstradisiya” haqqında 1957-
ci il 13 dekabr tarixində Parisdə qəbul 

olunmuş Konvensiyası var. Azərbaycan bu 
konvensiyanın üzvüdür. Bu konvensiyanın 
6-cı maddəsinə görə də Azərbaycanın həm 
öhdəlikləri, həm də hüququ var ki, onun 
ərazisində cinayət törətmiş şəxsi harada 
olmasından asılı olmayaraq tələb etsin. İkin-

cisi, Müstəqil Dövlətlər Birliyinin 1993-cü 
ildə imzalanmış “Mülki ailə və cinayət işləri 
üzrə münasibətlər haqqında” Konvensiya-
sına görə, dövlətlər Müstəqil Dövlətlər Bir-
liyinin hər hansı birinin ərazisində cinayət 
törətmiş şəxsin digər dövlətə ekstradisiyası 
haqqında üzərlərinə öhdəlik götürürlər. 
2002-ci ildə imzalanmış və 2004-cü ildə 
qüvvəyə minmiş Kişinyov Konvensiya-
sında da dövlətlər eyni öhdəliyi üzərlərinə 
götürürlər. Eyni zamanda, Azərbaycan 
Respublikasının milli qanunvericiliyi var. 
2001-ci ildə biz “Ekstradisiya haqqında” qa-
nun qəbul etmişik. Bu qədər hüquqi sənədlər 
var. Azərbaycan bu sənədlərə əsaslanaraq 
Belarus Respublikasının mühafizə orqan-
larına müraciət edib. Onlar da beynəlxalq 
hüququn fundamental prinsiplərinə hörmət 
edərək Azərbaycanın bu müraciətini yerinə 
yetiriblər. Bu məsələnin kökü, mahiyyəti 
beynəlxalq hüquqa əsaslanır”, - deyə Ziyafət 
Əsgərov vurğulayıb.

Komitə sədri qeyd edib ki, Azərbaycan 
beynəlxalq hüquqa hörmət edən güc-
lü dövlətdir. A.Lapşinin ekstradisiyası 
Azərbaycan Prezidenti İlham Əliyevin yü-
rütdüyü xarici siyasətin və diplomatiyamızın 
parlaq uğurudur.

AZƏRTAC

AŞPA-nın Azərbaycan üzrə məruzəçisinə ölkəmizdə 
məhkəmə-hüquq islahatları barədə məlumat verilib

 � Fevralın 9-da ədliyyə naziri Fikrət Məmmədov ölkəmizdə səfərdə 
olan Avropa Şurası Parlament Assambleyasının hüquqi işlər və insan 
hüquqları komitəsinin Azərbaycan üzrə məruzəçisi Alan Desteks ilə görüşüb.

Ədliyyə Nazirliyinin mətbuat 
xidmətindən AZƏRTAC-a bildiriblər ki, 
görüşdə Azərbaycan ilə Avropa Şurası 
arasında səmərəli əməkdaşlığın olduğu 
qeyd edilib. Azərbaycan Prezidenti İlham 
Əliyevin rəhbərliyi ilə qanunun aliliyi-

nin, insan hüquqlarının təmin olunması 
üzrə görülən işlər, o cümlədən məhkəmə 
hakimiyyətinin müstəqilliyi, hakimlərin Av-
ropada örnək kimi dəyərləndirilən ən şəffaf 
seçimi barədə məlumat verilib. Habelə Av-
ropa Şurasının Azərbaycan üçün Fəaliyyət 

Planı çərçivəsində müxtəlif sahələr 
üzrə mühüm layihələrin həyata 
keçirildiyi vurğulanıb.

Ölkəmizdə gedən demokratik 
proseslər, o cümlədən məhkəmə-
hüquq sistemindəki islahatlar 
A.Desteks tərəfindən maraqla 
qarşılanıb. 

Söhbət zamanı qanunvericiliyin 
təkmilləşdirilməsi, İnsan Hüquqları 
üzrə Avropa Məhkəməsi qərarlarının 
icrası, məhkumların saxlanma 
şəraiti, beynəlxalq təşkilatların 
Azərbaycan ilə bağlı hesabatları 
ətrafında faydalı fikir mübadiləsi 
aparılıb, açıq hökumətin təşviqi, 
vətəndaş cəmiyyətinin inkişafı və 
digər maraq doğuran məsələlər 
müzakirə olunub. Həmçinin dün-
yada terrorizmə qarşı mübarizəyə 
toxunularaq Azərbaycanın erməni 
terrorizmindən əziyyət çəkdiyi, 

Ermənistan-Azərbaycan, Dağlıq Qarabağ 
münaqişəsinin acı həqiqətləri diqqətə çatdı-
rılıb.

Tədbirdə Azərbaycanın AŞPA-da-
kı daimi nümayəndə heyətinin rəhbəri, 
Milli Məclisin beynəlxalq münasibətlər və 
parlamentlərarası əlaqələr komitəsinin sədri 
Səməd Seyidov iştirak edib.

Sonda qonaq nazirlikdə ədliyyə tarixi 
muzeyi ilə tanış olub.

Baş Prokurorluq: Aleksandr Lapşinin Rusiyanın Azərbaycandakı 
səfirliyinin əməkdaşları ilə görüşü təmin edilib

 � Azərbaycan Respublikası Baş 
Prokurorluğunun Ağır Cinayətlərə Dair işlər üzrə 
İstintaq İdarəsində istintaqı aparılan cinayət işi 
üzrə ayrı-ayrı dövlətlərin vətəndaşlığını daşıyan 
Aleksandr Lapşin Azərbaycan Respublikasının 
dövlət sərhədini qanunsuz olaraq keçmə, ərazi 
bütövlüyünü parçalamağa yönələn açıq çağırışlar 
etmə əməllərinə görə təqsirləndirilən şəxs qismində 
cəlb edilib beynəlxalq və dövlətlərarası axtarışa 
verilməsi ilə əlaqədar 2016-cı il dekabrın 15-də 
Belarus Respublikasının hüquq-mühafizə orqanları 
tərəfindən Minskdə saxlanılaraq, 2017-ci il fevralın 7-də 
Azərbaycan Respublikasına ekstradisiya olunub.

Baş Prokurorluğun mətbuat 
xidmətindən bildiriblər ki, 
təqsirləndirilən şəxs A.Lapşin 
beynəlxalq qanunvericiliyin 

tələblərinə əsasən Azərbaycan 
Respublikasına ekstradisiya 
olunduqdan dərhal sonra – fev-
ralın 8-də Xarici İşlər Nazirliyi 

vasitəsilə vətəndaşı olduğu 
ölkələrin Azərbaycan Respub-
likasındakı səfirliklərinə rəsmi 
məlumatlar təqdim edilib.

Fevralın 8-də cinayət-
prosessual qanunvericiliyin 
tələblərinə müvafiq qay-
dada təqsirləndirilən şəxs 
A.Lapşinin hüquqi yardım 
almaq və müdafiə hüququ tam 
təmin edilərək müdafiəçi və 
tərcüməçinin iştirakı ilə ona 
ittihamlar elan edilib, ittihamın 
mahiyyəti, təqsirləndirilən şəxs 
kimi hüquq və vəzifələri izah 
olunmaqla dindirilib.

A.Lapşin Ədliyyə Nazirliyi-
nin Penitensiar Xidmətinin Bakı 
istintaq təcridxanasına daxil 
olan zaman tibbi müayinədən 

keçirilib və praktiki sağlam 
hesab edilməklə hər hansı 
müalicəyə zərurət yaradan pato-
logiya aşkar olunmayıb.

Konsulluq əlaqələrinə 
dair Vyana Konvensiyasının 
tələblərinə əsasən, Rusiya 
Federasiyasının Azərbaycan 
Respublikasındakı səfirliyinin 
Azərbaycanın Xarici İşlər 
Nazirliyinə müraciəti ilə 
əlaqədar fevralın 9-da 
təqsirləndirilən şəxs A.Lapşinin 
səfirlik əməkdaşları ilə görüşü 
təmin edilib.

Hazırda cinayət işi üzrə 
zəruri istintaq hərəkətləri davam 
etdirilir.

AZƏRTAC

Yaqub Mahmudov: Azərbaycan tarixi dərslikləri  
azərbaycançılıq konsepsiyası əsasında hazırlanır

Son beş ildə Azərbaycan 
Milli Elmlər Akademiyasının 
(AMEA) Tarix İnstitutunun 
alimlərinin və orta məktəb 
müəllimlərinin iştirakı ilə ha-
zırlanan dərsliklərdə kurikulum 
standartlarının tətbiqi ilə yanaşı, 
azərbaycançılıq ideologiyasının 
təbliği əsas götürülüb. 

İşğal olunmuş ərazilərimizin, 
xüsusilə Qarabağın tarixi, onun ta-
rixi, maddi-mədəniyyət abidələri, 
görkəmli şəxsiyyətləri dərsliklərdə 
geniş şəkildə verilərək 
gənclərimizin vətənpərvərlik 
tərbiyəsi Azərbaycan tarixi 

dərslərinin əsas meyarına çevrilib. 
Bu fikri AZƏRTAC-a 

AMEA-nın Tarix İnstitutunun 
direktoru, Milli Məclisin deputatı 
Yaqub Mahmudov deyib.

Yaqub Mahmudov bildirib 
ki, dərsliklər Təhsil Nazirliyi-
nin, Dövlət İmtahan Mərkəzinin 
(DİM) ekspertləri və müxtəlif 
universitetlərin müəllimləri 
tərəfindən müsbət rəylər aldıq-
dan sonra çap edilir. Bu işin 
təşkilində Təhsil Nazirliyinin 
obyektiv mövqeyi təqdirəlayiqdir. 
Eyni zamanda, DİM-in keçirdiyi 
monitorinqlərdə müntəzəm olaraq 

həmmüəlliflər iştirak edirlər. 
Respublikanın tarix müəllimləri 
görüş zamanı dərsliklər 
haqqında həm razılıq bildirir, 
əhəmiyyətli fəaliyyətə görə 
təşəkkür edir, həm də maraqlı 
qeydlərlə, suallarla müraciət 
edirlər.

İnstitutun direktoru qeyd 
edib ki, dərslik məsələsi təhsil 
sisteminin ciddi problemidir və 
Azərbaycan tarixi dərsliklərinin 
hazırlanması xüsusilə həssas 
məsələdir. Bu işdə orta məktəb 
müəllimlərinin iştirakı ilə yanaşı, 
alimlərin də iştirakı vacibdir. 

Çünki müntəzəm olaraq yeni 
elmi faktlar aşkar olunur. Bu elmi 
yeniliklərin müəyyən qisminin 
tədrisə gətirilməsi sürətlə inkişaf 
edən təhsil sisteminə yalnız fayda 
verə bilər.

Amerikalı ekspert: Ermənistan Azərbaycanın 
Dağlıq Qarabağ bölgəsindən və yeddi ətraf 
rayonundan işğalçı ordusunu çıxarmalıdır

 � Ermənistan Azərbaycanın suveren ərazisi 
olan Dağlıq Qarabağ bölgəsindən və yeddi ətraf 
rayonundan işğalçı ordusunu çıxarmalı və beynəlxalq 
hüququn prinsiplərinə, BMT Təhlükəsizlik Şurasının 
qətnamələrinə hörmət etməlidir. Yerevan mövcud 
status-kvonu saxlamaqdan əl çəkməli və Bakı ilə 
danışıqlara başlamalıdır. 

Bu sözləri beynəlxalq 
münasibətlər üzrə tanınmış ame-
rikalı ekspert Peter Tase “Eurasia 
Diary”yə məxsusi müsahibəsində 
deyib. P.Tase Dağlıq Qarabağ 
münaqişəsi, ABŞ-ın yeni Prezidenti 
Donald Trampın Cənubi Qafqaz 
siyasəti və digər maraqlı məsələlər 
barədə sualları cavablandırıb. 
AZƏRTAC müsahibəni təqdim edir.

– Tramp administrasiyasının 
Cənubi Qafqaz və Şərqi Avropa 
üzrə xarici siyasətini necə görür-
sünüz? 

– Ağ Evin NATO, Avropa 
İttifaqı, Çin və Cənubi Şərqi 
Asiya regionuna qarşı sərt 
siyasət aparacağı gözlənilir. 
Azərbaycan və Xəzər dənizi 
ətrafında yerləşən ölkələrə gəlincə 
isə, bu regionlarla bağlı ABŞ 
Dövlət Departamentindən son 
iki həftə ərzində heç bir bəyanat 
verilməyib. Azərbaycan və 
ABŞ arasında tarixi əməkdaşlıq 
gücləndirilməli və iqtisadi, ticarət, 
mədəniyyət sahələrində əlaqələr 
inkişaf etməlidir. 

– Sizin fikrinizcə, Cənubi 
Qafqaz və Şərqi Avropa ilə bağlı 
olan məsələlərdə Respublikaçı-
lar və Demokratlar hansı fərqli 
siyasi mövqeyi sərgiləyirlər? 

– Respublikaçı Prezi-
dentin hakimiyyəti dövründə 
Ağ Evdə Dağlıq Qarabağ 
münaqişəsinin həlli üçün ge-
niş imkanlar olacaq. Bu münaqişə 
Azərbaycanın ərazi bütövlüyünə, 
Cənubi Qafqazda sabitliyin və 
sülhün təmin edilməsinə uyğun 
həll olunmalıdır. Donald Trampın 
prezidentliyi dövründə Vaşinqton 
Dağlıq Qarabağ münaqişəsinin 
səmərəli həllinə diqqət ayıra-
caq. Ümid edirəm ki, Prezident 
Tramp Dövlət Departamentində 
uzunmüddətli münaqişənin 
ədalətli həll olunması üçün 
Azərbaycan xalqının maraqlarına, 
Qafqaz regionunda sülhün və sa-
bitliyin gücləndirilməsinə xidmət 
edən ekspertlər qrupu yaradacaq. 

Donald Trampın prezidentliyi 
dövründə erməni lobbisinin və 
ermənipərəst şirkətlərin ABŞ-ın 
xarici siyasətində təsirinin azal-
masının şahidi olacağıq. 

– Ermənistan-Azərbaycan, 
Dağlıq Qarabağ münaqişəsinin 
həlli barədə nə deyə bilərsiniz?

– Bu barədə üç önəmli 
məsələyə diqqət ayırmaq 
lazımdır. Birincisi, Ermənistan 
Azərbaycanın suveren ərazisi 
olan Dağlıq Qarabağ bölgəsindən 

və yeddi ətraf rayonundan 
işğalçı ordusunu geri çəkməli və 
beynəlxalq hüququn prinsiplərinə, 
BMT Təhlükəsizlik Şurasının 
qətnamələrinə hörmət etməlidir. 
İkincisi, Yerevan mövcud 
status-kvonu saxlamaqdan əl 
çəkməli və Bakı ilə danışıqlara 
başlamalıdır. Sarkisyan hökuməti 
ölkəsindəki korrupsiyaya və bir 
sıra cinayətlərə qarşı mübarizəyə 
diqqət ayırmalı və ən əsası, 
erməni xalqının uzun müddət 
üzləşdiyi daxili problemlərə 
kölgə salan Dağlıq Qarabağ 
münaqişəsindən vasitə kimi 
istifadə etməməlidir. Üçüncüsü, 
ATƏT, Avropa İttifaqı və digər 
müxtəlif beynəlxalq təşkilatlar 
Qafqaz regionunda sülhün və 
sabitliyin təmin edilməsi üçün 
fəal rol oynamalı və beynəlxalq 
hüququn prinsiplərini müdafiə 
etməlidir. 

– Gürcüstan Cənubi Qaf-
qazda ABŞ-ın əsas müttəfiqidir. 
Tramp administrasiyasının 
Gürcüstanla bağlı xarici siyasəti 
necə olacaq? 

– Vaşinqton ilə Tbilisi 
arasında iqtisadi əməkdaşlıq və 
siyasi dialoq inkişaf edir. Yaxın 
gələcəkdə Prezident Donald 
Trampın və ya ABŞ-ın vitse-
prezidentinin Gürcüstana səfəri 
gözlənilir. Gürcüstan ABŞ-ın 
və terrorizmə qarşı mübarizə 
aparan Beynəlxalq Koalisiyanın 
əsas müttəfiqlərindən biridir. 
Azərbaycan kimi, Gürcüstan 
da ABŞ-ın etibarlı tərəfdaşıdır. 
ABŞ-ın bir sıra institutları 
həm Azərbaycana, həm də 

Gürcüstana xeyir verən layihələr 
hazırlayıblar.

– Prezident Petro Poroşenko 
ABŞ və NATO-ya üzv olan digər 
ölkələrin qoşunlarının Ukray-
nada təlim keçməsi haqqında 
Sərəncam imzalayıb. Siz hesab 
edirsinizmi ki, Prezident Poro-
şenkonun bu hərəkəti Rusiyanı 
Şərqi Ukraynaya daha çox 
müdaxilə etməyə sövq edəcək?

– ABŞ və NATO qoşunlarının 
Ukraynada olması Rusiyanı sərt 
siyasət yeritməyə və Baltikyanı 
ölkələrlə, Ukrayna ilə sərhəd 
ərazilərdə hərbi təlimlər həyata 
keçirməyə sövq edəcək. NATO 
və ABŞ qoşunlarının Ukraynada 
yerləşdirilməsi doğru hərəkət 
deyil, çünki Ukrayna Rusiya ilə 
sərhəd ölkədir və ən əsası ABŞ 
hərbi qüvvələri dünyanın digər 
münaqişələrində iştirak edir. 
Rusiyanın Ukraynaya mümkün 
olan müdaxiləsinə Qərb tərəfindən 
ciddi cavab verilməyəcək. 

Azərbaycan Respublikası Nazirlər Kabi-
netinin 2008-ci il 19 dekabr tarixli 277 nömrəli 
qərarı ilə təsdiq edilmiş “Dövlət orqanlarının 
aparatının (və ya onların fəaliyyətini təmin 
edən qurumların) və onun bölmələrinin 
adları”nda dəyişikliklər edilməsi haqqında

“Dövlət qulluğu haqqında” Azərbaycan 
Respublikasının Qanununda dəyişiklik 
edilməsi barədə” Azərbaycan Respublikası-
nın 2016-cı il 30 sentyabr tarixli 329-VQD 
nömrəli Qanununun tətbiqi haqqında” 
Azərbaycan Respublikası Prezidentinin 2016-
cı il 14 noyabr tarixli 1105 nömrəli Fərmanının 
1.2-ci bəndinin icrasını təmin etmək məqsədi 
ilə Azərbaycan Respublikasının Nazirlər Kabi-
neti QƏRARA ALIR:

Azərbaycan Respublikası Nazirlər Kabi-
netinin 2008-ci il 19 dekabr tarixli 277 nömrəli 

qərarı (Azərbaycan Respublikasının Qanun-
vericilik Toplusu, 2008, № 12, maddə 1115; 
2009, № 2, maddə 153, № 4, maddə 282, № 
7, maddə 605, № 8, maddələr 674, 680, № 10, 
maddələr 846, 852, 856; 2010, № 1, maddə 60, 
№ 2, maddələr 146, 161, № 10, maddələr 906, 
912, № 11, maddə 1040; 2011, № 1, maddə 
66, № 5, maddə 446, № 9, maddələr 856, 862; 
2012, № 5, maddə 479, № 8, maddə 818, № 
10, maddə 1027, № 11, maddə 1205; 2013, № 
1, maddə 74, № 8, maddələr 1014, 1037; 2014, 
№ 1, maddə 69, № 3, maddə 313, № 6, maddə 
736, № 7, maddə 919, № 10, maddə 1308; 
2015, № 2, maddə 227, № 5, maddə 611, № 
6, maddə 800, № 11, maddə 1414; 2016, № 
1, maddə 171, № 2 (II kitab), maddə 382, № 
3, maddə 608, № 4, maddələr 782, 831, № 5, 
maddə 955, № 7, maddə 1343, № 8, maddələr 

1440, 1450, № 9, maddələr 1584, 1585, 1587, 
№ 11, maddə 1976;  Azərbaycan Respublika-
sı Nazirlər Kabinetinin 2016-cı il 26 dekabr 
tarixli 525 nömrəli qərarı) ilə təsdiq edilmiş 
“Dövlət orqanlarının aparatının (və ya onların 
fəaliyyətini təmin edən qurumların) və onun 
bölmələrinin adları”na “Azərbaycan Respubli-
kası rayon və şəhər icra hakimiyyəti başçı-
larının aparatları” sətrindən sonra aşağıdakı 
sətirlər əlavə edilsin:

“Yerli icra hakimiyyəti başçılarının yanın-
da olan:

Sumqayıt Avtomobil Nəqliyyatı ilə 
Sərnişindaşıma İdarəsi

Gəncə Avtomobil Nəqliyyatı ilə 
Sərnişindaşıma İdarəsi”. 

Artur RASİ-ZADƏ 
Azərbaycan Respublikasının Baş naziri

“Avtomobil yollarının tikintisi, yenidən 
qurulması və təmiri işlərinin avtomobil 
yollarının bilavasitə altında və ya yol-
ların kənarı boyunca yerləşən mövcud 
mühəndis-kommunikasiya təminatı 
sistemlərini istismar edən qurumların 
işləri ilə uzlaşdırılması Qaydası”nın təsdiq 
edilməsi haqqında

“Avtomobil yolları haqqında” Azərbaycan 
Respublikasının Qanununda dəyişikliklər 
edilməsi barədə” Azərbaycan Respublikasının 

2013-cü il 14 may tarixli 648-IVQD nömrəli 
Qanununun tətbiqi haqqında” Azərbaycan 
Respublikası Prezidentinin 2013-cü il 2 
iyul  tarixli 933 nömrəli  Fərmanının 1.1.7-ci 
yarımbəndinin icrasını təmin etmək məqsədi 
ilə Azərbaycan Respublikasının Nazirlər Kabi-
neti QƏRARA  ALIR:

“Avtomobil yollarının tikintisi, yenidən 
qurulması və təmiri işlərinin avtomobil 
yollarının bilavasitə altında və ya yolların 
kənarı boyunca yerləşən mövcud mühəndis-

kommunikasiya təminatı sistemlərini istismar 
edən qurumların işləri ilə uzlaşdırılması Qay-
dası” təsdiq edilsin (əlavə olunur).

Artur RASİ-ZADƏ 
Azərbaycan Respublikasının Baş naziri

Qeyd: Qərara edilmiş əlavələrin tam 
mətni ilə  www.cabmin.gov.az və  
www.xalqqazeti.com saytlarında tanış  
ola bilərsiniz.


